
ዓለማየሁ ግዛው

በፓሪስ 2024 ኦሊምፒክ ለተሳተፈው የኢትዮጵያ ልዑካን 
ቡድን ትናንት ማለዳ ወደ ሀገሩ ተመልሷል። ምሽቱንም 
ፕሬዚዳንት ሳሕለ ወርቅ ዘውዴን ጨምሮ ሌሎች ከፍተኛ 
የመንግሥት የሥራ ኃላፊዎች በተገኙበት ለቡድኑ በብሔራዊ 
ቤተ-መንግሥት የክብር ሽልማት፣ የማበረታቻ እና የእራት 
ግብዣ መርሐ-ግብር ተካሂዷል። በመርሐ-ግብሩ ላይ ንግግር 
ያደረጉት ፕሬዚዳንት ሳሕለወርቅ፣ በፓሪስ ኦሊምፒክ የመክፈቻ 
ሥነሥርዓት ላይ በተገኙበት ወቅት ብዙዎች ኢትዮጵያ በርካታ 
ሜዳሊያ እንደምታገኝ ሲገልፁላቸው እንደነበረ አስታውሰዋል። 
ይህም ኢትዮጵያና የኦሊምፒክ አትሌቲክስ ከውጤት ጋር 
የተቆራኘ መሆኑን ማሳያ አድርገው ጠቅሰዋል። ፓሪስ ላይ 
በከፍተኛ ተጋድሎ ሜዳሊያ ያስመዘገቡና ውጤት ለማምጣት 
ለጣሩት ሁሉ ምስጋና አቅርበዋል። 

ፕሬዘዳንቷ ባለፈው ቶኪዮ 2020 ኦሊምፒክ ወቅት 
ቡድኑን ሲቀበሉ ከሦስት ዓመት በፊት ያደረጉትን ንግግር 
በመድገም፣ የኢትዮጵያ ሕዝብ የአትሌቶቻችንን ድል 
አድራጊነትና የወርቅ ሜዳሊያ አሸናፊነት የመጠበቅ ባሕል 
ቢኖረውም ቶኪዮ ላይ ይህንን ማሳካት እንዳልተቻለ 
አስታውሰው ያለፈው ንግግራቸው ለአሁኑ የፓሪስ ውጤትም 
እንደሚሠራ ለማስረዳት ሞክረዋል። ችግሮች ሲፈጠሩ 
መመርመርና ማወቅ ብሎም ለቀጣይ ማስተካከል እንደሚገባ 
የተናገሩት ፕሬዚዳንቷ ፓሪስ ላይ የተፈጠሩ ችግሮችን በዝምታ 
ማለፍ እንደማይገባ ገልፀዋል። በዚህም ለቀጣይ ኦሊምፒክ 

ገጽ 34

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ

አዲስ ዘመን   ረቡዕ ነሐሴ 8 ቀን 2016 ዓ.ም

“የኢትዮጵያ ታሪክ ከአትሌቲክስና ኦሊምፒክ ውጤት ጋር የተቆራኘ ነው”

ችግሮችን ቀርፎ መዘጋጀት የሚገባው ካሁኑ መሆኑን ጠቁመዋል። 
“የአትሌቲክስና ኦሊምፒክ ተቋማዊ ብቃታቸው ሊፈተሽና ሊታይ 
ሊመረመር ይገባል፣ የዓለምን ሁኔታ በሚመጥን መልኩ ዳግም 
ሊዋቀሩ ይገባል” በማለትም በቶኪዮ ኦሊምፒክ መልስ ያደረጉትን 
ንግግር ደግመው አቅርበዋል።

የኢትዮጵያ ውጤት ከጊዜ ወደ ጊዜ እየቀነሰና ሌሎች 

ሀገሮች እየበለጡን በመሆኑ ይህን የውጤት ቀውስ መቀረፍ 
ይኖርበታልም ብለዋል። የሀገር ኩራት የሆኑ አትሌቶቻችን 
በዓለም አደባባይ ማምጣት የሚችሉትን ውጤት እንዲያመጡ 
የሚመለከታቸው አካላት ሁሉ መሥራት ያለባቸው የቤት ሥራ 
እንዳለም ፕሬዚዳንቷ አሳስበዋል።

በሽልማት መርሐግብሩ ውጤት ባይቀናቸውም ለተሳተፉ 

አትሌቶች ከ75 ሺ ብር እስከ 300 ሺ ብር የማበረታቻ ሽልማት 
ተበርክቷል። ከፍተኛ ተጋድሎን በማድረግ የብር ሜዳሊያን 
ያስመዘገቡ አትሌቶች አራት ሚሊዮን ብር ሲሸለሙ ብቸኛውን 
የወርቅ ሜዳሊያ ያስመዘገበው አትሌት ታምራት ቶላ የ7 
ሚሊዮን ብርና የወርቅ ኒሻን ተሸላሚ መሆን ችሏል። ጀግናው 
አትሌት ቀነኒሳ በቀለም ላደረገው ጥሩ ተሳትፎ ከፍተኛ የወርቅ 
ኒሻን ተሸላሚ ሆኗል። ለአሠልጣኞች ከ50 ሺ ብር ጀምሮ 
አትሌቶቻቸው እንዳስመዘገቡት ውጤት የተለያየ መጠን ያለው 
የገንዘብ ሽልማት ተበርክቷል። የወርቅ ላመጣ አሠልጣኝ የ 2 
ሚሊዮን ብር የገንዘብ ሽልማት ተበርክቷል። አትሌት ለሜቻ 
ግርማ በልዩ ተሸላሚነት  2 ሚሊዮን ብር ተሸልሟል።

የባሕልና ስፖርት ሚኒስቴር ሚኒስትር ወይዘሮ ሸዊት 
ሻንካ፣ የኦሊምፒክ ስፖርት ሀገራት በአንድ መንደር ተሰባስበው 
የሀገራቸውን ገጽታ የሚገነቡበትና ሰንደቅ ዓላማቸውን ከፍ 
የሚያደርጉበት ሠላማዊ መድረክ እንደሆነ ተናግረዋል። 
ኢትዮጵያ በኦሊምፒክ ተሳትፎ ብቻ ሳይሆን በታሪካዊ 
ድሎችም ጭምር በዓለም ዘንድ ትጠበቃለች። ይህም የሆነው 
በትብብር የማይቻለውን ሁሉ ችለን ሰለምናሳይ ነውም 
ብለዋል። የተመዘገበው ውጤት አበረታች ቢሆንም የኢትዮጵያ 
ኦሊምፒክ ተሳትፎ ውጤታማነት ከጊዜ ወደ ጊዜ ብርቱ ፈተና 
እንደገጠመው ያለፉት ሁለት ኦሊምፒኮች ማሳያ እንደሆኑም 
ገልጸዋል። ከዚህም ጋር ተያይዞ ለሚታዩ ችግሮች ሚኒስትር 
መሥሪያ ቤቱ ዘላቂ መፍትሔ ለመስጠት በጥናትና ውይይት 
ከአሠራር፣ አደረጃጀትና አመራር አንጻር የሚታዩ ማነቆዎችን 
ለመፍታት በልዩ ትኩረት ይሠራል ብለዋል።

ቡድኑ በቦሌ አውሮፕላን ማረፊያ አቀባበል የተደረገለት ሲሆን በብሔራዊ ቤተመንግሥትም ሽልማት ተበርክቶለታል፣

ከኢትዮጵያ የምግብና መድኃኒት ባለሥልጣን 
ጋር በመተባበር በየ15 ቀኑ የሚታተም

 Tel : +251-11-552-41-22
+251-11-552-41-22

 P.o.box. 5681
Free call. 8482 

አግባባዊ የወባ መድኃኒት አጠቃቀም 
የወባ በሽታ በአሁኑ ጊዜ በዓለም ላይ ካሉት ዋነኛ 

የህብረተሰብ ጤና ተግዳሮቶች አንዱ ነው::በተለያዩ 
አካባቢዎች በተለይም ከሰሃራ በታች ባሉ የአፍሪካና 
ደቡብ ምሥራቅ እስያ ሀገራት በሚሊዮን የሚቆጠሩ 
ሰዎችን እየቀጠፈ ይገኛል። 

የዓለም ጤና ድርጅት መረጃ እንደሚያመላክተው፣ 
እ.ኤ.አ በ2020 ወደ 241 ሚሊዮን የሚገመቱ ሰዎች 
በወባ የተያዙ ሲሆን፤ ከእነዚህ ውስጥ 627ሺ 
የሚሆኑት ለህልፈት ተዳርገዋል::የወባ ጫና በተወሰኑ 
ሀገሮች ላይ ከፍተኛ ሲሆን ከሰሃራ በታች ያሉ የአፍሪካ 
ሀገራት 95 በመቶ የዓለም የወባ ስርጭት ተጠቂ 
እና 96 በመቶ የሞት መጠን በዚሁ በሽታ ምክንያት 
ይሸፍናሉ:: 

በሽታውን ለመቆጣጠር መንግሥታት ዕቅዶችን 
ነድፈው ለበርካታ አስርት ዓመታት የተለያዩ ጥረቶች 
ቢያደርጉም፣ በሽታው በየዓመቱ በመቶ ሺዎች 
የሚቆጠሩ ህይወቶችን እየቀጠፈ መቀጠሉን ማስቆም 
አልሆነላቸውም::በተለይ ከአምስት ዓመት በታች ያሉ 
ሕፃናት የበለጠ ለዚህ ችግር ሰለባ በመሆን ላይ ናቸው::

ወባ በዋነኛነት የሚተላለፈው የጥገኛ ተውሳኮችን 
በተሸከሙ ሴት አኖፊለስ ትንኞች ንክሻ ሲሆን፤ 
ለበሽታው ተጠቂ የሆኑትን የፕላዝሞዲየም ጥገኛ 
ተውሳኮችን ይሸከማሉ። ሰዎችን ሊያጠቁ የሚችሉ 
አምስት የፕላዝሞዲየም ዝርያዎች ያሉ ሲሆን፤ 
ፕላዝሞዲየም ፋልሲፓረም እና ፕላስሞዲየም 
ቫይቫክስ በጣም በስፋት በገዳይነታቸው ይታወቃሉ። 

የማስተላለፊያ ዑደቱ የሚጀምረው የወባ ትንኝ 
የታመመውን ሰው ስትነክሰው  ጥገኛ ተውሳኮችን 
ከደሙ ጋር በመውሰድ ነው። ከዚያም ጥገኛ ተውሳኮች 
በወባ ትንኝ ውስጥ መኖር ይጀምሩና በሚቀጥለው 
ንክሻ ወደ ሌላ ሰው ይተላለፋሉ። 

የወባ በሽታ ምልክቶች ሲታዩ በሽታው ሳይባባስ 

በቶሎ ወደ ጤና ተቋማት በመሄድና ተገቢውን ህክምና 
በማግኘት ከበሽታው በቀላሉ መዳን ይቻላል:: የወባ 
በሽታ ዋና ዋና ምልክቶች ከፍተኛ ትኩሳት ከ38°C 
በላይ፣ ብርድ ብርድ ማለት፣ ማላብ፣ ራስ ምታት፣ 
አጠቃላይ የሆነ የሰውነትና የመገጣጠሚያ ህመም፣ 
ማቅለሽለሽና ወይም ማስመለስ፣ የምግብ ፍላጎት ማጣት፣ 
የሆድ ህመም (በተለይም ልጆች)፣ መናደድና ለመመገብ 
ፈቃደኛ አለመሆን (ለጨቅላ ሕፃናት) እና የመሳሰሉት 
ናቸው::

የዓለም ጤና ድርጅት (WHO) ካስቀመጣቸው የወባ 
መቆጣጠሪያ እና መከላከያ ስልቶች መካከል አግባባዊ 
የመድኃኒት አጠቃቀም ከወሳኞቹ አንዱ ነው:: አግባባዊ 
የመድኃኒት አጠቃቀም የፀረ ወባ መድኃኒቶች በአግባቡ 
የታዘዙና በትክክል ጥቅም ላይ የሚውሉ መሆናቸውን 
ያረጋግጣል፤ይህም መድኃኒቶች ውጤታማነታቸውን 
ከፍ ለማድረግና የመድኃኒቶች በተህዋሲያን መላመድን 
ለመከላከልና ለመቆጣጠር አስፈላጊ ነው። 

አግባባዊ የመድኃኒት አጠቃቀም በተለይም ከወባ 
ጋር በተያያዘ የታካሚውን የወባ በሽታ አይነት በአግባቡ 
የሚፈውስ ትክክለኛ መድኃኒት፣ ለእያንዳንዱ ህሙማን 
በሚያስፈልግ ትክክለኛ መጠን፣ ትክክለኛ ጊዜና ሰዓት 
እንዲሁም በትክክለኛ አወሳሰድ  መጠቀም ማለት ነው። 
አግባባዊ የመድኃኒት አጠቃቀም የፀረ ወባ ሕክምናን 
ውጤታማነት ከፍ ለማድረግ፣ የጎንዮሽ ጉዳቶችን 
ለመቀነስ እና የመድኃኒቶች ለጥገኛ ተውሳኮች መላመድን 
ለመቀነስና ለመከላከል በጣም አስፈላጊ ነው።  

የጤና አገልግሎት ሰጪዎች የሕክምና መመሪያዎችን 
በማክበር ለታካሚዎች የሕክምና ክትትላቸውን ማጠናቀቅ 
አስፈላጊነትን በማስተማር እና የጎንዮሽ ጉዳቶችን 
በመከታተል ምክንያታዊ የመድኃኒት አጠቃቀምን 
በማስተዋወቅ ረገድ ወሳኝ ሚና ይጫወታሉ። የጤናና 
የሕክምና አገልግሎት ተደራሽነት ውስን በሆነባቸው 

የተቀናጀ ጥረትና ትብብር ይጠይቃል። የጤና ሚኒስቴር 
የወባ ፕሮግራም በእነዚህ ጥረቶች ግንባር ቀደም ሆኖ 
ለወባ ህክምና መመሪያዎችን በማዘጋጀት እና አግባባዊ 
የመድኃኒት አጠቃቀምን የሚያበረታቱ ፖሊሲዎችን 
በመተግበር ላይ ይገኛል። 

የፀረ ወባ መድኃኒቶች ተደራሽነትን ለማሳደግ 
መድኃኒቶችን በተመጣጣኝ ዋጋ ማቅረብና በትክክል 
ጥቅም ላይ እንዲውሉ ማድረግ በጣም አስፈላጊ ነው፤ 
ይህም ወባን ለመቆጣጠርና በመጨረሻም ለማጥፋት 
ያግዛል። የህብረተሰብ ትምህርት ዘመቻዎች፣ የጤና 
አጠባበቅ የሥልጠና መርሀ ግብሮች እና ጠንካራ 
የመድኃኒት አቅርቦት ሰንሰለት የእነዚህ ጥረቶች 
ቁልፍ አካላት ናቸው። ሀገሮች በጋራ በመስራት የወባ 
መቆጣጠሪያ ፕሮግራሞቻቸውን በማጠናከር ከወባ 
የጸዳ ዓለም ለመፍጠር ወደሚያግዘው ግብ መቅረብ 
ይችላሉ።

እንደ ድህነት እና የትምህርት እጦት ያሉ ማህበረ-
ኢኮኖሚያዊ ችግሮች ሰዎች ተገቢውን ህክምና ለመፈለግ 
የሚያስችል አቅም ስለሌላቸው ወይም ራሳቸውን 
ወደ ህክምና ሊወስዱ ስለማይችሉ አግባባዊነት 
የጎደለው የወባ መድኃኒት አጠቃቀም አስተዋፅኦ 
ያደርጋሉ። እነዚህን ተግዳሮቶች ለመፍታት የጤና 
አጠባበቅ መሠረተ ልማቶችን ማሻሻል፣ የመድኃኒቶች 
ጥራት ቁጥጥርን ማጠናከር እና አግባባዊ የመድኃኒት 
አጠቃቀምን አስፈላጊነት በተመለከተ የህብረተሰቡን 
ግንዛቤ ማሳደግን የሚያጠቃልል ሁለገብ አካሄድ 
ይጠይቃል።

አካባቢዎች ሰዎች የፀረ ወባ መድኃኒቶችን እንዴት 
በትክክል መጠቀም እንደሚችሉ እንዲገነዘቡ ለማድረግ 
የማህበረሰብ ጤና ሰራተኞች እና የህብረተሰብ ትምህርት 
ዘመቻዎች ወሳኝ ናቸው።

የፀረ ወባ መድኃኒቶችን መደበኛ ባልሆነ መንገድ 
መጠቀም በግለሰብ ታካሚዎች እና በሕዝብ ጤና ላይ 
ከፍተኛ አደጋን ይፈጥራል። የፀረ ወባ መድኃኒቶች 
አላግባብ ጥቅም ላይ ሲውሉ የተሳሳተ የመድኃኒት 
መጠን፣ ያልተሟሉ የመድኃኒት አወሳሰድ  መረጃዎች፣ 
ወይም ያለ ትክክለኛ ምርመራ ጥቅም ላይ ሲውሉ - 
ውጤቱ ከባድ ሊሆን ይችላል። በጣም አሳሳቢ ከሆኑ 
ጉዳዮች አንዱ መድኃኒት የሚቋቋሙ የፕላዝሞዲየም 
ጥገኛ ተውሳኮች ስርጭት መስፋፋት ነው::

የወባ መድኃኒቶች የጥገኛ ተውሳኮች መላመድ 
በርካታ መድኃኒቶች ከገበያ እንዲወጡና የሚሰጡ 
ሕክምናዎች በብዙ የዓለም ክፍሎች ውጤታማ 
እንዳይሆኑ አድርጓል። መደበኛ ያልሆነ የመድኃኒት 
አጠቃቀም ከበሽታው የመዳን ዕድልን ይቀንሳል:: ከዚህ 
በተጨማሪ ለረጅም ጊዜ ለህመም መጋለጥ፣ ለውስብስብ 
የጤና ችግሮች መጋለጥ እና የወባ መድኃኒቶች የጥገኛ 
ተውሳኮች መላመድ ያስከትላል። እነዚህን ችግሮች 
ለመከላከል የህብረተሰብ  ጤና ትምህርት፣ የህክምና 
መመሪያዎችን በጥብቅ መከተል እና የመድኃኒት 
ውጤታማነትን መከታተል ወሳኝ ነው። 

የአግባባዊ የመድኃኒት አጠቃቀም በሚፈለገው ደረጃ 
እንዲኖር ለማድረግ በጤና ሚኒስቴር፣ በጤና ተቆጣጣሪ 
አካላት፣ በጤና ባለሙያዎችና በማህበረሰቡ መካከል 

http://www.fmhaca.gov.et/contact/ 
E-mail   contactefda@efda.gov.et 
Telegram channel link  
https://t.me/ethiopianfoodanddrugauthority/    

 -    የኢፌዴሪ ፕሬዚዳንት ሳሕለወርቅ ዘውዴ


